
Fl-ewwel edizzjoni tal-pubblikazzjoni Lapsi, tajna ħarsa lejn il-viżta pastorali li l
Isqof Tommaso Gargallo għamel fil-knisja ta' San Ġiljan fi-1601 u tkellimna fuq l
possibilita li l-knisja kienet teżisti qabel 1-1593. Rajna ukoll għalfejn il-knisja għadha 
sa llum magħlufa bħala Ta' Lapsi- pe1mezz tal-viżta li l-Vigarju Kapitulari Salvatore 
Pontremoli għamel fi-1634 1• Tkellimna ukoll dwar viżta pastorali oħra li saret fl-1618 . 
Fuq din ta' l-aħħar xtaqt nagħmel kjarifika. 

Waqt riċerka li komplejt nagħmel fl-Arkivji Katidrali ta' l-Imdina fl-aħħar sena, sibt li 
din ma kinitx viżta ta' Gargallo, iżda ta' l-Isqof Baldassare Cagliares. Fir-rapport ta' 
din il -viżta ta' Cagliares, hemm indikat li ta' 1-1618 ma kienitx l-ewwel żjara ta' dan 
l-Isqof fil-Knisja ta' San Ġiljan2 • Il-qosor tar-rapport ukoll jikkonferma li din hija żjara 
konsekuttiva. Din ir-riferenza teħodna għal rapport ta' żjara oħra li l-Isqof għamel :fil
knisja fl-20 ta' Frar 1616, żjara li titfa dawl kbir fuq kif il-knisja kienet mgħammra 
f'dawn iż-żminijiet3 . Għalhekk flimkien l-ewwel ser nagħmlu pass lura biex nifhmu 
r-rilevanza ta' dawn iż-żewġ żjajjar ta' Cagliares biex imbagħad inkomplu fejn ħallejna 
s-sena l-oħra fis-snin ta' wara l-viżta pastorali ta' Pontremoli fl-1634. 

1616: L-Ewwel Viżta Pastorali ta' l-Isqof Cagliares f'San Ġiljan 
Fil-viżta ta' 1-1616 Cagliares jikkummenta li l-knisja, li kienet tinsab qrib xatt il-baħar 
fl-inħawi magħrufa bħala tal-kaletti, kellha artal tal-ġebel li kellu ġebla sagra ta' l-idejn 
li tinqala. Bħal ħafna viżitaturi ta' warajh ma jonqosx lijikkummenta fuq il-pittura jew 

L-Isqof Baldassare Cagliares li 
żar il-parroċċa tagħnajl-1616 

ikona ta' San Ġiljan li kienet tinsab ivvenerata fuq 
l-artal. Jgħid li din kienet impittra fuq tila mdaħħla 
f' ġwarniċ tad-deheb u kellha fuqha arma jew stemma. 
Cagliares jgħidilna ukoll li l-kwadru sar bil-flus ta' 
Fra Johannes de Serro Court Commissarius de Trans 
e Ruel minħabba d-devozzjoni li kellu. L-artal kien 
am1at b'dak kollu li kien meħtieġ, kellu dvalji, tnejn 
minnhom jgħattu l-artal s'isfel ne,tt. Kellu 6 pallia, 
4 gandlieri u salib ta' l-għuda f'nofsu, kif: ukoll xi 
karti tat-talb (nassumi li dawn kienu dawk li llum 
insejħulhom karti tal-glorja). Il-knisja kellha tmien 
irnħadded għall-missali, żewġ qniepen żgħar, kalċi 
tal-fidda u patena, missal Ruman, żewġ pjaneti bl
istoli u l-ma:nipli tagħhom, alba u amittu, korporal, 
palla, tliet purifikaturi u banketta ta' l-injam. 

Cagliares jikkonferma ukoll dak li nkiteb fir-rapport 
ta' Gargallo: l-aiial tal-knisja kellu kanċell tal-ħadid 

ex voto tal-fidda li offrew il-fidili lill-knisja għad-devozzjoni tagħhom. 
Iżid xi osservazzjonijiet oħra: imwaħħla mal-ħitan kien hemm ukoll tlettax-il 
xbieha żgħar ta' diversi qaddisin, il-knisja kellha xi bankijiet tal-ġebel, żewġ 
bibien ta' l-għuda li jingħalqu b'serratura tal-ħadid, kampnar, kċina magħmula mill
ġebel tal-bitħa li tagħmel mal-knisja u bir fuq baJ.Ta, liema bir sar bil-karita u bl-opri 
piji għall-bżonnijiet ta' min jaqdi l-knisja. Il-knisja kellha ukoll kaxxa żgħira fejn 
jintefgħu l-flus għall-karita', li ċ-ċavetta tagħha kienet tinżamm mill-Prokuratur Mattew 
Pullicino, kif ukoll żewġ għelieqi żgħar imissu mal-knisja li kien jtulu daqsa u li kienu 
tħallew b'wirt minn missier Mattew- Lorenzo Pullicino. Din id-darba flok il-kappillan 
ta' Birkirkara kien l-prokuratur Mattew stess li ġie mistoqsi fuq id-dħul u l-piżijiet tal
knisja. 

Il-prelati staqsew lil Pullicino f'liema atti notarili ġiet mniżżla l-għotja ta' misssieru. 
Hu wieġeb li din ġiet imniżżla fl-atti tal-Manifku Ambroġ Xiberras fil-5 ta' Ottubru 
1599, u spjega l-obbligi li kellu li jixgħel il-lampier fis-sibtijiet u festi kif ukoll li jieħu 
ħsieb li nhar il-festa ta' San Ġiljan tiġi ċċelebrata quddiesa. L-Isqof ordnalu li jieħu 
l-karti kollha tal-knisja għall-ispezzjopi fi żmien xahar biex jiġi stabbilit ta' min hi l
biċċa art imsejħa 'tal-latinija'. Mattew qal li kellu ktejjeb li fih kien hemm imniżżel 
dak kollu li kellha l-knisja. 

Fost dawn kien hemm: sitt tareni fis-sena li kien jidħlu minn kapital ta' żewġ unċi 
li kellu jagħti Silvestru Micallef bis-saħħa ta' kuntratt fl-atti ta' Ferdinandu Zarb ta' 
l-aħħar ta' Jannar 1612; sitt tareni oħra li kellu jagħti l-istess Micallef minn kapital 
ta' żewġ unci bis-saħħa ta' kuntratt ta' l-istess Zarb tat-12 ta' Frar 1613; tnax-il taren 
li kellhom jagħtu Giovanella Grech u Ġakbu Xiberras kif kien jidher fl-atti tan-nutar 
Ambroġ Xiberras; tnax-il tareni oħra fis-sena li kellhom jiġu mħallsa minn Gregorju 
Borg kif imnizzel fl-atti ta' l-istess Ferdinando Zarb; u fl-aħħar uncia waħda minn 
kapital ta' żewġ unci li kellu jagħti kull sena Domenico Micallef u sitt tareni minn 
kapital ta' żewġ unci li Antonio Micallef kellu jagħti kull sena, kif kien jidher fl-atti ta' 
Ambroġ Xiberras ta' 1-20 ta' Diċembru 1613. Pullicino informa lill-viżitaturi li kellu 
fil-pussess tiegħu għaxar unci fi flus żgħar. 

Wara li sema' lil Pullicino, l-Isqof ordna li x-xbihat jew ikoni tal-qaddisin li kienu 
mwaħħlin mal-ħitan barra l-kanċell kellhom jinqalgħu minn hemm hekk u jitwaħħlu 
ġewwa u f'post li kellu aktar sigurta', li kellha ssir ċavetta oħra li kellha tinżamm minn 
persuna magħżula minnu għall-kaxxa ta' l-elemożina, u li kellhom isiru kaxxi oħra 
b'kitba fuqhom, waħda għall-offerti għall-bini tal-knisja parrokkjali (ta' Birkirkara) 
u oħra għall-quddies u għall-knisja, sabiex l-offe1ii tal-fidili jintefqu skond il-fehma 
tagħhom4 . 

Ir-rapport tal-v1zta pastorali ta, 1-1618, li kif semmeJt aktar 'tl fuq, mstab li ldenet ur 
Cagliares, huwa wieħed fenn qasir li fih insibu konfermi ta' dak li kien diġa ingħad 
fiż-żjara ta' qabel. L-Isqof iżid li fil-knisja kien instab ukoll artal ta' l-idejn li ma kienx 
għadu konsagrat għaliex ġo fih ma nstabux ir-relikwi ta' qaddisin. Għaldaqstant il
prokuratur Pullidno ġie ordnat li fi żmien xahar jaħseb għal lapida xierqa. Jidher li 
Pullicino kien naqas li jieħu l-kotba ta' l-ispejjez u l-inventarju għall-ispezzjoni tal
prelati hekk kif ordnat fl-ewwel viżta ta' Cagliares. Għalhekk kien ordnat li jagħmel 
dan fi żmien erbat ijiem taħt piena ta' uncia waħda li kellha tmur għall-opri tajba5• 

Il-Viżti Pastorali ta' l-Isqof Michele Giovanni Balaguer de Camarasa 
Iż-żjajjar pastorali ta' Cagliares juruna li d-devozzjoni lejn San Ġiljan u l-popolarita' 
tal-knisja komplew joktru fis-seklu XVII. Hekk tagħtina x'nifmhu ukoll id
dokumentazzjoni ta' viżti pastorali li l-Isqof Michele Giovanni Balaguer de Camarasa 
għamel fil-knisja ta' San Ġiljan tul l-episkopat tiegħu. Balaguer kellu episkopat twil ta' 
28 sena ( 163 5-1663)6, li matulhom saru ħafna viżti pastorali fil -Parroċċa ta' Birkirkara, 

L-Isqof Michele Giovanni 

li fi tlieta minnhom ġie jżur lil San Ġiljan7 . Kien żmien ta' 
inkwiet bejn l-Isqof u l-Kavallieri. Balaguer fittex wisq 
id-drittijiet tiegħu u għalhekk għex bla paċi . Id-djoċesi 

kienet għaddejja minn żmien ta' telqa u t-tilwim bejn l
Isqof u l-Kavallieri ma kienx l-uniku għaliex kien hemm 
ukoll kwistjonijiet bejn l-Isqof u tmien Inkwiżituri li kella 

· Malta :fiż-żmien8 • Minkejja din is-sitwazzjoni jidher li dan 
iż-żmien kien wieħed ta' prosperita' għall-Knisja ta' San 
Ġiljan. Ir-rapp01ii ta' dawn il-viżti jagħtuna stampa ċara 
ta' żviluppi ġodda fosthom il-prokuraturi differenti tal
knisja, kif ukoll kummenti fuq l-istruttura u l-oġġetti li 
bihom ġiet mgħammra l-knisja, hekk kif tawna r-rapporti 
ta' Cagliares. 

Balaguer de Camarasa Fit-2 ta' Mejju 1637, Balaguer Camarjisa kkummenta li 
l-knisja kienet magtmmla minn sitt ħhejjiet, ellha l-art 

iċċangjata u jikkonferma li l-ħitan kienu mżejna b'pittura li kienet tirrappreżenta diversi 
qaddisin. Il-knisja kellha żewġ bibien; il-kbir jagħti fuq il-punent, u · eħor iżgħar jagħti 
fuq nofsinhar, kif ukoll tieqa tagħti fuq it-tramuntana. Bħal dawk ta' qablu Balaguer 
jsemmi li għall-qima, fuq l-artal tal-ġebel kien hemm xbieha "eleganti" tal-qaddis 
f'gwamiċ miżbugħ ikħal u ndurat bid-deheb. L-artal, li kien taħt ħnejja minnhom, 
kien mgħammar tajjeb għas-sagrifiċċju tal-quddiesa u kien mifru mill-bqija tal-knisja 
permezz ta ' kanċell, li kien jinżamm magħluq u li kellu xbieha ta' Ġesu kurċifiss fuqu. 
Għotjiet ta' wegħdiet kienu mdendla mal-partijiet kollha tal-knisja, kif kienu tliet 
lampieri quddiem l-artal. Il-knisja kellha sagris ija, dar żgħira, kamra dejqa fuqha, u 

Balaguer jagħtina stampa simili ta' dik li jagħtuna Gargallo u Cagliares. Iżid 
biss aktar dettalji dwar il-bini u l-għamla tal-knisja. Nosservaw li l-knisja 
baqgħet mgħammra bl-istess mod, appa1ti l-artal tal-ġenb li ma jerġax jissemma 
għal numru ta' viżti wara dik ta' l-Isqof Gargallo. L-Isqof jikkummenta ukoll fuq it
testment ta' Lorenzo Uew Wenżu) Pullicino, li kien qed jiġi rrispettat mill-werrieta. 
Minħabba ċe1tu piżijiet fuq biċċa art magħrufa bħala Ta' Ġeblin dawn kellhom l
obbligu li jieħdu ħsieb li jsiru l-primi vespri kantati u titqaddes quddiesa fil-festa ta' 
San Ġiljan, kif ukoll li l-lampier jinxtegħel fis-sibtijiet u fil-festi. Ir-rapporti ta' din il
viżta jgħidulna ukoll li l-prokuratur tal-knisja f' dan iż-żmien kien Dan Ambroġ Gatt, li 
ġie ordnat sabiex fi żmien ħmistax jippreżenta l-kotba ta' l-inventarju u tal-flus li kienet 
iddaħħal u tonfoq il-knisja. 

Obbligi ma Jitwettqux 
Is-sitwazzjoni nbiddlet meta B(J.laguer reġa żar il-knisja fl-4 ta' Marzu 164610

. Għall

ewwel darba jissemma sagristan, Vincenzo Galea, li infom1a lill-Isqof li l-vespri ma 
kinux qedjitkantaw fil-festa ta' San Ġiljan u li l-lampier ma kienx qedjinxtegħel skond 
l-obbligi tal-werrieta tal-fondazzjoni Pullicino. Il-Prokuratur Dtm Mikiel Agius, minn 
Ħal-Balzan, ma setax jikkummenta għaliex kien inħatar f'din il-kariga biss ftit jiem 
qabel il-viżta u l-predeċessur tiegħu, Ambroġ Gatt, ma kienx għadu infurmah dwar il
beni u d-dħul tal-knisja. L-Isqof ordna li l-werriet Gio-Maria Pullicino kellu jispjega 
għaliex l-obbligi ma twettqux, jiċċara l-intenzjonijiet tiegħu u jieħu ħsieb li dawn 
jitwettqu fil-futur taħt multa ta' żewġ skudi u nofs li kellhom imorru għall-knisja11 

• 
./ 

Balaguer jikkonfem1a ukoll osservazzjonijiet li kien għamel fil-viżta ta' qabel, li 
jagħtuna aktar informazzjoni fuq il-knisja u l-madwar. Fost dawn jgħid li ċ-ċimiterju 
kien quddiem il-bieb tal-punent, li skond il-viżta ta' qabel kien il-bieb il-kbir. Jgħid 
ukoll li s-saqaf, li kien jistrieħ fuq sitt ħnejjiet, kien għamla ta' xafra, li jagħtina ħjiel li 
l-istil tal-knisja kien simili ta' dik ta' Ħal-Millieri u ta' Bir Miftuħ12 • Ma jonqosx li għal 
darb'oħrajikkummenta fuq il-pittura ta' fuq l-artal li kienet tiITaffigura lil San Ġiljan. 

L-Ewwel Oġġezzjonijiet tal-Parroċċa Karkariża 
Fl-aħħar viżta tiegħu fil-23 ta' Marzu 1659, Balaguer de Camarasa jfisser id-devozzjoni 
qawwija li n-nies kellhom lejn il-qaddis ivvenerat f' din il-knisja li kienet tiġbecl lill
abitanti tal-gżira ko'llha. Kemm il-festa tal-qaddis li kienet taħbat fis-27 ta' Jannar u 
kemm il-festa tat-Tlugħ tal-Mulej fis-Sema jew Lapsi kif inhi aktar magħrufa, kienu 
jiġu ċċelebrati bil-quddiesa bil-primi vespri u quddies ieħor lett. Balaguer isostni li l
fundazzjoni Pullicino ġiet reġistrata fl-atti tan-Nutar Ambrog Xiberras fid-19 ta' Ottubru 
1599, flok fil-5 ta' Ottubru kif jgħidilm.a Cagliares. L-Isqof ikkonferma ukoll id-drawwa 
tal-festa ta' LaQsi li l-Vigarju Kapitulari Pontremoli semma fi-1634 13 • 

Ġwann Battista Zarb, mar quddiem il-prelati viżitaturi u talabhom sabiex jordnaw li 
jiġu esegwiti d-digrieti tal-Konċilju ta' Trentu; li dawk li jieħdu hsieb din il-knisja 
jagħtu kont tad-dħul kollu li kienet tagħmel il-knisja u li jieħdu ħsieb li n-nies li kienu 
jiffrekwentaw knejjes filjali bħal dik ta' San Ġiljan ma jwarrbux il-quddiesa fil-parroċċa, 
l-aktar fil-Ħdud. Wara dan l-appell ma saret l-ebda rimarka mill-viżitahll" u lanqas ma 
ġiet ilTapportata xi rimarka tal-pairuċċani għal dan14

• 

Il-Fundazzjoni Martinu Borg 
Joseph Storace jinnota li dan l-appell seta kien il-frott tal-fundazzjoni Martinu Borg, 
li tissemma għall-ewwel darba mill-Isqof Luca Buenos fl-1668 15

. L-Isqof Lorenzo 
d' Astiria jagħtina d-data tat- 3 ta' Lulju 1658, bħala d-data tar-reġistrazzjoni ta' din 
il-fundazzjoni fl-atti ta' PietrnAttard16• Huwa fatt stramb li din il-fundazzjoni ma ġietx 
innotata minn Balaguer. Dan in-nuqqas seta' kien frott tal-fatt li r-reġistri ma ġewx 
sottomessi mill-prokurahir għall-ispezzjoni tal-prelati ta' l-Isqof1 7. Fir-rapport tal-viżta 
ta' Boenos insibu li Martinu Borg kien ħalla fundazzjoni li permezz tagħha kellha 
titqaddes quddiesa letta kull nhar ta' Ħadd għat-tlett xhur tas-sajf fil-Knisja ta' San 
Ġiljan. Dan seta kkważa l-appell tal-Kappillan Ġwann Battista Zarb fl-aħħar viżta ta' 
Balaguer biex il-quddiesa tal-panoċċa ma titwanabx. Iżda fuq dawn l-Isqfijiet u ż-żjara 
tagħhom fil-Knisja ta' San Ġiljan nitkellmu darb'oħra. 

